5.1. Tidak akan membenarkan, menyewakan semula, atau keluar daripada hak milik yang sah itu, atau menyebabkan Premis Berkenaan digunakan untuk apa juga tujuan lain tanpa terlebih dahulu mendapatkan kebenaran bertulis daripada Tuan Rumah.

5.2. Tidak membenarkan atau memberi kebenaran bagi apa juga perkara yang melanggar undang-undang, undang-undang kecil atau peraturan kerajaan atau mana-mana pihak berkuasa lain yang melibatkan Premis Berkenaaan atau yang boleh menyebabkan polisi insurans yang melindunginya daripada kerugian atau kemusnahan akibat kebakaran menjadi tidak sah atau menyebabkan premiumnya bertambah.

5.3. Penyewa hendaklah menyerahkan Premis Berkenaan kepada Tuan Rumah dalam keadaan baik, bersih, dan sedia untuk disewakan kepada orang lain           serta membersihkan semua sampah dengan teratur dan sempurna. Penyewa juga hendaklah mengeluarkan semua peralatan, kelengkapan atau apa juga barangan miliknya yang telah dipasang dan akan membaiki apa juga kerosakan akibat daripada pemasangan atau pembukaan peralatan, kelengkapan atau barangan yang dipasang.

5.4. Tidak menyimpan atau membawa ke Premis Berkenaan apa-apa senjata, senjata api atau alat letupan atau bahan letupan atau apa-apa barangan yang mudah terbakar atau merbahaya dan barangan yang salah di sisi undang-undang.

5.5. Tidak menggunakan Premis Berkenaan untuk kegiatan haram, menyalahi undang-undang atau tidak bermoral, sama ada perniagaan atau perdagangan, dan perjudian dalam apa jua bentuk sekali pun.

5.6. Penyewa juga tidak dibenarkan memasang kunci tambahan tanpa kebenaran bertulis daripada Tuan Rumah. Tuan Rumah akan diberikan pendua kesemua kunci yang dipasang atas tanggungan penyewa, sebelum ia dipasang.

5.7. Penyewa juga akan bertanggung jawab ke atas apa juga penyelenggaraan kecil sehingga RM100 (dalam satu-satu bulan).

5.8. Penyewa bersetuju untuk menyewa hartanah itu dalam keadaan bersih yang sedia ada. Penyewa bersetuju menyerahkannya balik dalam keadaan yang sama, atau lebih baik dan menanggung bayaran membersih jika tuan rumah mengupah orang untuk membersihkannya.

(Kandungan di atas dipetik dari muka surat 4 perjanjian).
